«Հայոց Ցեղասպանության 100-ամյա տարելիցին ընդառաջ» խորագրով լրագրողների համահայկական 6-րդ համաժողով
«Հայոց ցեղասպանությունն ու Սփյուռքի մամուլը: Առկա խնդիրներ»
 
 
Որպէս նախաբան հակիրճ ներկայացնեմ «Ազդակ»-ի կայքէջի արաբերէն բաժինի առաքելութիւնն ու աշխատանքը արաբական աշխարհի տարածաշրջանին մէջ: 
Ուրեմն հայութեան վերաբերող իրադարձութիւններուն, Հայաստանին, Հայ դատին ու Հայոց Ցեղասպանութեան առնչուող զարգացումներուն ինչպէս նաեւ հայ գրականութեան, մշակոյթին, արուեստին մասին արաբ հանրային կարծիքը իրազեկ դարձնելու նպատակով 2009-ի սեպտեմբերին սկսաւ գործել «Ազդակ»-ի կայքէջի արաբերէն բաժինը: Թիրախ ունենալով արաբական շրջանակներու եւ Միջին Արեւելքի մէջ թէ անկէ դուրս ապրող արաբախօս հայ ընթերցողները` ցոլացնելով հայկական իրականութեան իսկական պատկերը: Կայքը սկսած էր ամսական դրութեամբ իսկ հիմա ամէնօրեայ թարմացում կը կատարէ:
Մեկնելով արաբ հասարակութիւնը հայ դատի հարցով տեղեկացուած պահելու և հայկական նիւթեր հասանելի դարձնելու կարևորութենէն «Ազդակ արաբերէն»ը (արաբ թէ հայ) արաբալեզու ընթերցողին Հայաստանեան լուրերու կողքին ցեղասպանութեան հետ կապուած տարբեր նիւթեր կը տրամադրէ, սկսեալ Ծիծեռնակաբերթ կատարուած պատուիրակութիւններու այցի լուրերէն մինջև ճանաչողական նիւթեր տրամադրելով, ինչպէս՝ Ցեղասպանութեան պատմական իրողութիւններ, տուեալներ և ճանաչման փաստաթղթեր, մինջև նոր զարգացումները: Ցեղասպանութեան թեմայով կայքին կ՛աշխատակցին նաև արաբ մտաւորականներ, ակադեմականներ, և լրագրողներ: 
Քննարկելու համար արաբական մամուլի առնչութիւնները և առկա խնդիրները Հայոց ցեղասպանութեան հետ կարելի է հաստատել, որ վերջին տարիներու ընթացքին արաբական մամուլը ընդհանրապէս որոշակի անդրադարձած է հայ մշակոյթի կամ գրական թեմաներուն, սակայն հարցը այլ է ցեղասպանութեան թեմային հետ: 
Արաբական երկրներուն մէջ Թուրքիոյ որդեգրած նոր Օսմանականութեան քաղաքականութեան հետևանքով և տարածաշրջանին մէջ տիրող իրավիճակի արդիւնքով արաբական լրատուադաշտին մէջ Հայոց ցեղասպանութեան հիմնախնդրի անդրադարձի հետ կապուած յայտնուեցան երեք գատեկորիաներ : 
-         քիչ թիւով թերթեր, որոնք կողմ են մեր դատին և հիմնախնդրին կանդրադառնան ամէն առիթի:
- վերապահ թերթեր, որոնք ցեղասպանութեան հիմնախնդրին չեն անդրադառնար զանազան պատճառներով, նեռարեալ թեմայի մասին տեղեկացված չըլլալու պատճառով:
-         ցեղասպանութիւնը ժխտող կամ հակահայ դիրքորոշում որդեգրող թերթեր, որոնք սխալ և խեղաթիւրուած տուեալներ կը հաղորդեն Հայոց ցեղասպանութեան մասին: և պարտադիր չէ որ միայն ապրիլ ամսուայ ժամանակաշրջանին հրապարակուին նման գրութիւններ կամ հաղորդումներ: Հիմնականօրէն անոնք առաջ կը մղեն կրօնական գործոնը և կը խեղաթիւրեն թիւերն ու պատմական տուեալները: 
Այս առումով անցնող երեք տարիներու ընթացքին «Ազդակ արաբերէն»ի ելեկդրոնային կայքը աշխատանք տարած է հակազդել արաբական մամուլին մէջ յայտնուած նման հակահայ լրատուական ալիքին, որ սփռուած էր թերթերով կամ հեռուստակայաններու հաղորդումներով: Հետևաբար, կայքի խմբագրութեան կողմէ բողոքի նամակներ ուղարկուած են, հայոց ցեղասպանութեան առնջութեամբ պատմական ճշտումներ կատարելով և հայկական տեսակէտը բացատրելով, հիմնուելով արաբական պատմագիտական աղբիւրներուն վրայ:
Այստեղ հակահայ դիրքորոշումին մէջ պէտք է հաշվի առնել մի քանի հանգամանք՝ նախ պէտք չէ անտեսել Իսլամական Համագործակցութեան Կազմակերպութեան հակահայ յայտարարութիւններու ազդեցութիւնը: Ետքը, որ արաբական մամուլը իր լուրերու աղբիւր որդեգրած է արաբատառ միջազգային լրատուական գործակալութիւններու կողքին ազրպեճանական և թրքական լրատուական գործակալութիւններ անտեսելով Հայաստանեան պաշտօնական աղբիւրները:
Հայոց ցեղասպանութեան առնչութեամբ Արաբական մամուլի մէջ մեծագոյն խնդիրը այն է որ արաբական լրատուական դաշտի իրազեկութեան մակարդակը բաւարար չէ Հայոց ցեղասպանութեան կարևոր իրադարձութիւններով: եթէ գիտեն որ 1915ին տեղի ունեցած է հայերու ցեղասպանութիւն մը, սակայն տեղեակ չեն որ սուրիական մամուլը այդ ժամանակաշրջանին դրականօրէն անրձագանգած է զզայն, կամ թէ արաբ յայտնի խմբագիր մը դրական վկայութիւն տուած է հիմնախնդիրին շուրջ: Լայն խաւեր տեղեկացուած չեն ցեղասպանութեան խոշորագոյն մանրամասնութիւններէ:
Նկատի արնելով աշխարհաքաղաքական տուեալները, միևնոյն ժամանակ  պէտք է նշել արաբական լրատուադաշտէն ներս մեր բացթողումները: Արաբերէն լեզուով կան մէկ կամ երկու հայկական կայքէջեր, որոնք Հայոց ցեղասպանութեան մասին գրութիւններ և նիւթեր կը տեղադրեն: Նշենք որ արաբական լրատուական դաշտէն ներս ելեկդրոնային դրութիւնը աւելի հասանելի է արաբական տարածաշրջանին:
Ըստ էութեան, հայկական թեմաներ ներկայացնող արաբատառ լրատուամիջոցը երկու խնդիր կը դիմագրաւէ. Հայոց ցեղասպանութեան ճանաչողական նիւթեր մատակարարելն ու հակազդելու հանգամանքը: 
Հայոց Ցեղասպանութեան 100-ամեայ տարելիցին ընդառաջ իրականացուելիք աշխատանքներու ծիրին մէջ կարևոր տեղ կը գրաւէ Հայոց  Ցեղասպանութեան քարոզչութիւնը արաբական մամուլին մէջ, որ հարակւոր է ընդգրկէ հետևալ ուղղութիւնները:
 
-         Ցեղասպանութեան հետ արաբական առնչութիւններու լուսաբանումը զանգուածային արաբական լրատուամիջոցներուն համար, այստեղ նկատի ունինք Հայոց Ցեղասպանութեան մասին արաբական վկայութիւնները լուսարձակի տակ առնելու հանգամանքը:
-         Կարեւոր կը նկատուի միջազգային հանրութիւնը եւ արաբական լրատուադաշտը տեղեակ պահել ցեղասպանութեան մասին փաստացի տուեալներով: Մանաւանդ երեւան բերուած արաբական փաստաթուղթերը որոնք տակաւին լայնօրէն շրջանարութեան մէջ չեն դրուած:
-         Ուշադրութիւն դարձնել Ցեղասպանութեան սահմանումի մասին քանի որ արաբերէն լեզվով միշտ կօգտագործուի «կոտորած», «ջարդ» բառեզրերը «Ցեղասպանութիւն» բառը փոխարինելով:
-         Արաբական լրատուութեան հատուկ նիւթեր պատրասել կապուած՝ Հայոց ցեղասպանութեան զոհ գացած Հայ գրականութեան, մշակոյթի դէմքերու պատմութեան և կենսագրականի հետ, քանի որ արաբական հասկացողութեան ամենամօտ դաշտն է որ կարելի է նման թեմաներ քննարկել ու սիրաշահիլ զանոնք: 
-         Միւս կողմէ հարկաւոր է ներգրաւել այն արաբ գրողները, լրագրողները որոնք առնչութիւն ունին հայութեան հետ: 
-         Այլ հանքամանք որ կարող է նոր հորիզոններ բանալ՝ համագործակցիլ քրիստոնեայ այլ հատուածներուն հետ (այսինքն Ղպտիները Եգիպտոսի մէջ, ասորիները, և քլտանիները Սուրիոյ, Իրաքի և Լիբանանի մէջ), որոնք ենթարկուած են ցեղասպանութեան նոյն ժամանակահատուածին և առնչուած են մեր թեմայով: Ազդակ արաբերէնը յաջող փորցարութիւն ունի այստեղ: 
-         Հարկաւոր է նաև՝ Ցեղասպանութեան հիմնախնդիրը արծարծող նիւթեր հայթայթել արաբական լրատուական միջոցներուն (խմբագիրներ, լրագրողներ):
-         Կարևոր կը նկատուի արաբատառ մամուլի դերը հասարակական միտք ձևաւորելու մէջ: Արդարև պէտք չէ սպասել ամէն տարուայ Ապրիլ 24ը որպէսզի արծարծուի Հայոց ցեղասպանութեան թեման արաբական մամուլին մէջ ու այդ արծարծումը յայտնուի ըստ տուեալ թերթին ուղղուածութեան կամ դիրքորոշումին յօդուածներ և գրութիւններ հրապարակելով: Այստեղ համատեղ և համահայկական տարողութեամբ աշխատանք կը պահանջուի արաբական մամուլին մէջ մեր տեսակէտը պաշտպանող կամ ճիշտ ձևով հրապարակումներ տեսնելու համար:
 
Ողջունելի է Հայաստան-Արցախ-Սփիւռք լրատուամիջոցներու ամրապնդուած համագործակցութիւնը, որ նոյնպէս կրնայ օգտակաշատ ըլլալ արաբական աշխարհին բազմաբնոյթ նիւթեր տրամադրելու առումով:
Այսօր Հայոց Ցեղասպանութեան հիմնախնդրի առնչութեամբ տեղեկատուական պատերազմ գոյութիւն ունի արաբական թեկուզ ոչ շատ զարգացած լրատուադաշտին մէջ, այն իմաստով որ հակահայկական ալիքը կը կատարուի նաև արաբական դաշտին մէջ, և երբեմն արաբները այդ ալիքը կը զորացնեն առանց գիտակցելու: ի հարկէ թրքական և ազրպեճանական կողմերը կը ձգտին միշտ աղաւաղել իրադրութիւնը և հրահրել կրօնի գործոնը (վերջին մէկ ու կէս տարուայ ընթացքին Սուրիոյ մէջ որոշ չափով պարագան փոխուած է՝ Սուրիոյ հանդէպ թրքական կեցուածքներու պատճառով):
Հայոց Ցեղասպանութեան 100-ամեայ տարելիցին ընդառաջ նկատի արած որ ելեկտրոնային դաշտը լայնատարած է քարոզչական աշխատանք կը պահանջուի Արաբական բոլոր երկրներուն մէջ: օրինակ՝ Հորթանանեան թերթի մը մէջ հրապարակուած նիւթը կրնայ ազդել Լիբանան արաբ ընթերցողին և այլ լրատուամիջոցին: 
Առ այդ կառաջարկեմ նաև աշխատանք տանիլ մինջև Ցեղասպանութեան 100-ամեակ հասնիլը տարբեր երկիրներէ արաբական լրատուամիջոցներու ներկայացուցիչներ (թերթեր և հեռուստակայաններ ևայլն) հրաւիրել Հայաստան, ուր Ցեղասպանութեան թանգարանը կը հանդիսանայ այցելութեան կեդրոնցման կետը, նաև հանդիպումներ կազմակերպելով պետական այրերու և պատմաբաններու հետ:
Վերջապէս Հայոց Ցեղասպանութեան 100-ամեակը կրնայ նոր առիթ դարնալ արաբական աշխարհին մէջ Հայոց ցեղասպանութեան ճանաչման և ուրացման քրէականացնող որոշումներ ընդունելու, որու համար համապատասխան աշխատանք և քայլեր պէտք է ձեռնարկել ուր արաբատառ մամուլը նաև իր դերը կունենայ:

